PRIMERA INTERVENCION PLENO         10/08/2010

Punto único: Alegacións ao presuposto para o ano 2010 e aprobación definitiva do mesmo.

Bos días compañeiros e compañeiras de corporación:
O pasado 5 de xullo de 2010 o pleno da corporación aprobou inicialmente o presuposto para o ano 2010. Unha vez publicado o día 13 de xullo iniciouse o prazo de exposición pública aos efectos de presentar alegacións, e rematou o 30 de xullo do presente ano.
Este presuposto formulaba unha baixada en gastos correntes non financeiros do 11, 6%.

En concreto o capítulo I reducíase un 4,21% con medidas como a conxelación da oferta de emprego público pendente naquelas prazas de quenda libre excepción feita das que están cubertas interinamente e as de promoción interna, a supresión de  prazas de asesores, a aplicación do decreto sobre a reducción do déficit, etc. 
No capitulo II consolidouse a retención cautelar que se fixera no mes de xaneiro e incrementouse ata alcanzar unha reducción global do 9,11% incluídos gastos de administración xeral, dietas, actividades, etc.

O capítulo IV recolle unha reducción do 8,34%, capitulo que inclúe as subvencións nominativas e non nominativas así como as achegas a outros entes (Auditorio, INCOLSA).
Non se tocaron neste apartado as subvencións a entidades sociais e de emprego nin a achega ao transporte público aínda que o resto sufriu unha baixada media do 15%.

No apartado dos Investimentos recóllense  máis de 20 millóns de euros destinados a este fin que reforzan a política inversora do Concello como xeradora de emprego.

INGRESOS

A baixada que se presupostou nos ingresos correntes non financeiros foi do 11,6%. 
Son de destacar a baixadas dos derivados da construcción Capítulos II (Imposto sobre construcción, instalacións e obras, ICIO) por riba do 35% e III (Licencias urbanísticas, de apertura, cotas de urbanización)  que segundo as nosas previsións este ano rondará o 22%.

No Capítulo VI no apartado de enaxenación do patrimonio municipal do solo presupostamos algo mais de 2 millóns de euros que coincide co valor daqueles solos polos que existe interese certo na actualidade.

En definitiva, o presuposto consolidado que foi aprobado inicialmente para ser sometido a exposición pública foi o seguinte:
	Capitulo
	Ingresos
	Gastos

	Tot. Ope. non Finan.
	115.923.138,39
	111.452.441,17

	Total. Ope. Financi.


	4.255.000,00
	7.827.166,05

	TOTAL ORZAMENTO
	120.178.138,39
	119.279.607,22


Un presuposto austero, que absorbe o remanente e tesourería negativo, que conten o nivel de endebedamento, que recolle recursos externos para o financiamento da inversión, que mantén os servizos públicos e priorizan os servizos sociais e de emprego, en definitiva un orzamento que fomenta a eficiencia optimizando os recursos dispoñibles e potenciando a mellora na xestión.
Pois ben no período subliñado anteriormente presentáronse dúas alegacións:

1.- Alegación presentada o día 29 de xullo de 2010, co número de rexistro de entrada 41.177, por dona María Xosé Santos Paz en representación da sección sindical da Confederación Intersindical Galega de Santiago. A devandita alegación basea a súa oposición ó acordo de aprobación inicial do orzamento, no presunto incumprimento do disposto na disposición adicional décimo oitava do vixente Acordo Regulador do Persoal ao Servizo de Concello de Santiago 2009-2012 no referido aos novos centros de traballo.

2.- Alegacións formuladas por dona María Luisa Prego de Oliver López en representación da sección sindical CSIF, que ten a súa data de entrada o día 30 de xullo de 2010 co número de rexistro de entrada 41.506, e que se fundamentan en esencia en que as dotacións da plantilla compóñense de máis prazas que aquelas que están orzamentadas,  xa que como no mesmo corpo dos prego de alegacións se especifica, na relación figuran prazas vacantes e mesmo postos de carácter directivo (art. 130 da LRBRL), que non están orzamentadas xa que non se prevé a súa cobertura no exercicio do 2010, pedindo a supresión das mesmas.

Constan no expediente os informes da Asesoría Xurídica e da Intervención Xeral  Municipal.

Os informes da asesoría xurídica e da Intervención Xeral Municipal indican claramente a existencia de lexitimación subxectiva para formular as alegacións por tratarse de organizacións sindicais, así como obxectiva, aínda que no caso da segunda  entendida esta en sentido amplo, xa que se fai no suposto contemplado especificamente no parágrafo 2b) do artigo 170 do Texto Refundido da Lei de Facendas Locais. (“b) Por omitir el crédito necesario para el cumplimiento de obligaciones exigibles a la entidad local, en virtud de precepto legal o de cualquier otro título legítimo”)

Propoñen tamén o rexeitamento ás mesmas, e fundamentan  as razóns: 

No primeiro caso, baséanse na non existencia dunha obriga legal esixible para o concello senón dun compromiso de gasto a futuro sen valoración económica que se materializarán durante a vixencia do acordo regulador, esto é ata 31 de decembro de 2012. Polo tanto, non é posible dar entrada as previsións orzamentarias que se pide no escrito de alegacións xa que non reúne os requisitos legalmente establecidos de obriga legal esixible para o concello. 

Mais importancia ten aínda a vixencia temporal do citado acordo que regula o artigo 1.2 para entender que os compromisos de gastos serían en calquera caso esixibles ata o 31 de decembro de 2012. 
A segunda das alegacións,  tamén debe ser rexeitada xa que os anexos de persoal contemplan, desglosados e individualizados todos os créditos necesarios para cubrir os gastos derivados do persoal que conforma a plantilla na actualidade asi como os relativos a aquelas prazas que se prevén cubrir no presente exercicio e polo tanto non se deduce que o presuposto adoeza de falla de crédito para atender as obrigas derivadas da aprobación ou inclusión do cadro de persoal.

Polo tanto se propón á este pleno  o rexeitamento das alegacións presentadas pola Confederación Intersindical Galega así como as presentadas pola Central Sindical Independente de Funcionarios; proponse tamén a aprobación definitiva do orzamento para o ano 2010.

